
Reykjavík, 28. janúar 2020 

 

Efni: Drög að sóknaráætlun höfuðborgarsvæðisins 2020-2020 – Ábendingar 

 

Hér með er komið á framfæri ábendingu við drög að sóknaráætlun höfuðborgarsvæðisins.  Annars 
vegar vegna setningar á glæru 33 þar sem segir:  „Hætt verði að taka á móti mengandi 
skemmtiferðaskipum“ og hins vegar þar sem segir: „Hætta að brenna svartolíu í höfnum“.  Hvað fyrra 
atriðið varðar þá þarf að skoða þá setningu í samhengi við ýmsa þætti sem m.a. koma fram hér í 
framhaldi.  Hvað seinna atriðið varðar þá er bent á reglugerðir og nýjar reglur um eldsneyti skipa, en 
brennsla svartolíu í höfnum hefur ekki verið leyfð um alllangan tíma.  Faxaflóahafnir hafa m.a. ályktað 
um bann við brennslu svartolíu í Norðurhöfum, en skýrar reglur gilda um notkun á eldsneyti skipa í 
höfnum, en þar er brennsla svartolíu ekki hemil. 

1. Umhverfis og auðlindaráðuneytið hefur gefið út reglugerð um eldsneyti skipa og notkun 
eldneytis í höfnum sem gildir frá og með 1. janúar 2020: 

 
• Brennisteinsinnihald í skipaeldsneyti utan íslenskrar landhelgi má ekki vera meira en 0,5 

prósent í samræmi skv. reglum IMO. 
• Leyfilegt brennisteinsinnihald í skipaeldsneyti innan 12 sjómílna landhelgi og á innsævi er 0,1 

prósent. Þetta gildir einnig í fjörðum og flóum. 
• Umhverfisstofnun sér um allt eftirlit með að þessum reglum sé framfylgt við Ísland. 

 
Ákvæði reglugerðarinnar sem bent er á eru eftirfarandi: 
 
 
„Brennisteinsinnihald í skipaeldsneyti, þ.m.t. svartolíu sem er notuð eða er ætluð til nota í skipum eða 
bátum hér á landi innan landhelgi Íslands og innsævis skal að hámarki vera 0,1% (m/m) að 
undanskildu eldsneyti til skipa sem nota viðurkenndar aðferðir til að draga úr losun, sbr. 12. gr. 
Brennisteinsinnihald í skipaeldsneyti, þ.m.t. svartolíu sem er notuð eða er ætluð til nota í skipum eða 
bátum í mengunarlögsögu utan innsævis og landhelgi Íslands skal að hámarki vera 0,5% (m/m) að 
undanskildu eldsneyti til skipa sem nota viðurkenndar aðferðir til að draga úr losun, sbr. 12. gr. 
Brennisteinsinnihald í skipaeldsneyti skipa sem fara um SOx-svæði, skal ekki fara yfir 0,1% (m/m). 
Ákvæði þessarar greinar gilda um öll skip án tillits til þess undir hvaða fána þau sigla, þar með talið 
skip sem hefja ferð sína utan Evrópska efnahagssvæðisins.Í þeim tilfellum þegar notast er við 
skipaeldsneyti með hærra brennisteinsinnihaldi en 3,5% (m/m) skal nota viðurkenndar aðferðir til að 
draga úr losun í lokuðu kerfi.“ 
 

Framangreint ber með sér að frá 1. janúar 2020 verður tæplega mögulegt að nota svartolíu nema skip 
séu útbúin hreinsibúnaði og sá búnaður nægi til að brennisteinsinnihald fari ekki yfir 0,1%. 

Vegna þessara breytinga má vænta þess að brennisteinsmengun frá skemmtiferðaskipum muni 
minnka verulega á þessu ári í samanburði við síðustu ár. 
 

2. Háspennutengingar fyrir skemmtiferðaskip 

Þegar skemmtigerðaskip leggjast að bryggju í íslenskri höfn er að jafnaði slökkt á aðalvélum skipsins. 
Ljósavélarnar eru hins vegar áfram í gangi enda orkuþörfin mikil. Eins og staðan er í dag, þá er staða 
á raftengingu til skipa í höfnum nokkuð góð hér á landi þegar litið er til lágspennutenginga (fyrir smærri 
skip; fiskiskip, togara, rannsóknarskip o.s.frv.). Hins vegar er skortur á háspennutengingum sem eru 
nauðsynlegar stærri skipum.  
 
Faxaflóahafnir, hafa hafið samstarf með Veitum og fleiri aðilum, um  athugun á því hvernig best sé 
unnið að farsælu háspennukerfi í Sundahöfn.  
 
Í fjárhagsáætlun Faxaflóahafna sf. fyrir árið 2020 er gert ráð fyrir 100 milljóna króna framlagi til að 
mögulegt verði að tengja skip í Sundahöfn raforkukerfinu í landi. Gert er ráð fyrir 50 milljónum í 
háspennubúnað við Sundabakka(Eimskip) og 50 m.kr. í háspennubúnað við Vogabakka (Samskip) í 
fjárhagsáætluninni. Íslenskar hafnir eiga að óbreyttu enga möguleika á að fjármagna landtengingar 
stórra skipa án verulegrar aðstoðar ríkisins, enda um milljarða fjárfestingar að ræða. 
 
3. Heimsóknir farþegaskipa skiluðu 16,4 milljarða eftir sig hér á landi og um 920 heilsárs urðu 

til. 
 

Árið 2018 var framkvæmd könnun á vegum GP Wild og niðurstöður sýna að heimsóknir farþegaskipa 
skiluðu 16,4 milljarða eftir sig hér á landi og um 920 heilsárs urðu til. Mörg þessara starfa verða til á 
landsbyggðinni, sjá nánar fréttatilkynningu á heimasíðu Cruise Iceland varðandi efnahagsleg áhrif 
farþegaskipa á Ísland. 

4. AECO leiðbeiningar 
Þann 29. október 2018 varð Ísland hluti af starfsvæði AECO. Association of Arctic Expedition Cruise 
Operators (AECO) eru alþjóðleg samtök rekstraraðila leiðangursfarþegaskipa og samstarfsaðila þeirra 
á norðurslóðum, sem helga sig umhverfisvænum, öruggum og tillitssömum rekstri skemmtiskipa. 
Starfssvæði samtakanna nær yfir Svalbarða, Jan Mayen, Grænland, norðurhluta Kanada og 
norðurskautsþjóðgarðinn í Rússlandi, sem og Ísland frá árinu 2018. Samtökin hafa sett saman fjölda 
reglna sem meðlimum þeirra er skylt að fylgja. Þar á meðal eru reglur er varða starfsemi, dýralíf, gesti, 
ákveðna staði og annað. Sumarið 2019 komu fyrstu leiðbeiningarnar frá AECO fyrir Seyðisfjörð fyrir 
farþegaskipin. Faxaflóahafnir eru að vinna ásamt Ferðamálastofu, Miðborginni okkar, Íslandsstofu, 
Visit Reykjavík og Umhverfisstofnun að slíkum leiðbeiningum fyrir Reykjavík. Þær leiðbeiningar munu 
líta dagsins ljós í apríl/maí. Á grundvelli þessara reglna er markmiðið að draga úr umhverfisáhrifnum 
farþegaskipa, sem koma til Íslands. 
 
 
5. Hvað eru farþegaskipa útgerðirnar að gera í umhverfismálum, sjá nánar hér: 

Líkt og þið sjáið, þá er verið að vinna hörðum höndum að því að gera skemmtiferðaskipaiðnaðinn 
umhverfisvænan. Sífellt eru gerðar auknar kröfur til skemmtiferðaskipaiðnaðarins erlendis og það 
auðveldar okkur að auka á okkar kröfur.  Við leggjum því til að orðalagið verði mildað t.d. á þann veg 
að miðað verði við að „draga verulega úr loftmengun frá Skemmtiferðaskipum fyrir 2025. Tíminn vinnur 
með okkur og þær loftlagsaðgerðir sem eru bígerð alls staðar í heiminum.  

 

Kær kveðja, 
Erna Kristjánsdóttir 
Markaðs- og gæðastjóri 
Faxaflóahafna sf.  


